نووه تهليکه سی
   ايران آدلانان اؤلکه نين فوندامنتاليست ، توتاليتر و ترورچی رژيمينين نووه فعالييتی و نووه سيلاحينا ماليک اولماسی دونيادا باشقا اؤلکه لرده ن چوخ بو اؤلکه ده اسير دوشموش ميللت لره جيددی تهليکه دير. 
     حوکومت سوره سينده بوتون شيوه لرله اينسان حاقلارينی تاپدالايان بو رژيم اؤز حاکمييتينی قورماق اوچون ايمکانيندا اولان بوتون  سيلاحلارينی ايشله تميشدير. بودا بير فاکت کيمی رژيمين گله جکده ده بوتون سيلاحلاريندان او جومله ده ن نووه سيلاحلاريندان اؤز زوراکی ليق و ترور حاکيمييتينی قوروماق اوچون ايستيفاده ائده جه يينی ثوبوت ائدير.
      ترور رژيمی گوجلنديکجه قددارجاسينا اينسان حاقلارينی و بشر امنييتينی داها دا آرتيق تهليکه يه سالاجاقدير. محض بونا گؤره ده بو رژيمين نه تکجه نووه سلاحينا تجهيز اولونماسی بلکه هر هانسی بير سيلاحا ماليک اولماسی بشرييته جيدی بير تهليکه دير. 

      بين الخالق قووه لرين ايران آدلانان اؤلکه يه حربی مو  داخله سی بو رژيمين چئوريلمه سينه سبب اولاجاغی شوبهه سيزدير .آنجاق بو حربی توققوشمادا يوزمين لر ، بلکه ده ميليون گوناهسيز اينسانلار هلاک اولاجاق. ائله جه ده بو چئوريليشه ميلياردلار دولار صرف اولوناجاق. ايللرجه بو اؤلکه ده ثوبات سيزليق و ساواشدان تؤره نميش خسته ليک لر اينسانلارا و طبيعته زييانلار ووراجاقدير. آمما بونا باخماياراق ، بين الخالق قووه لرين ايران آدلانان اؤلکه يه حربی موداخيله سی نين احتيمالی گونو گونده ن يوکسه لير و فاجيعه لرين يارانماسی ياخينلاشير.
    بيزجه ايران آدلانان اؤلکه ده دونيانی تهديد ائده ن  ترور حاکيمييـتينی چئويرمک اوچون ان اويغون ، گوجلو پوتانسييئله ماليک ، دموکراسييانی تضمين ائده ن و منطيقی آلترناتيو، گونو گونده ن آرتماقدا اولان غير فارس ميللت لرين مرکزی حوکومه ته  قارشی موباريزه سيدير.

     اوتوز بئش ميليون آذربايجانلی تورکونون ديلی قاداغان اولونوب ، تحقير اولونوب ، کيملی يی تاپدالانير.تورکه م دييه بيلمير. شهر لرين آد ی دييشيليب ، اوشاقلارا تورک آدی قويماق قاداغان اولوب ، وطنداش حوقوقوندان محروم ائديليب ، ايبتيدايی اينسان حاققيندان محروم دور. بو ظولم لره قارشی اولان آذربايجان ميللتی اؤز کيملی يينی و حاقلارينی مودافعه يه باشلاييبدير. بو حاقدا بيرله شميش ميللت لر تشکيلاتی نين ايران اوزره نوماينده سی موريس کوپی تور نون راپورتونا موراجيعتی نيزی خواهيش ائديريک .

     آذربايجان حاقلارينی آلماق اوچون بو گون دييشيک ساحه لرده موباريزه ائدير و موخته ليف تشکيلاتلار فورمالاشديريب. آذربايجان ميللی حرکاتی ميليوندان آرتيق تورکوآذربايجانين ايستيقلال سيمووو اولان بابکين قالاسينا ( بئز قالاسی ) ميللی کيملی يينين طلبی اوغروندا توپلايا بيلير. البتته بوندان داها عظمتلی دمونسترا سييالار کئچيره بيله ر.

    ايران رژيمی نين مادی قايناغی ، حوکومتين شاه داماری ساييلان نفت بؤلگه سينده عرب لر اولان فارس شووينيسمی نين باسقی سی نتيجه  سينده ميللی موقاويمت فورمالاشيب و عوصيانلار باشلاميشدير. 
  کورد لر ايللردير مرکزی حوکومته قارشی ساواشيرلار. تورکمن لر ميللی حاقلارينی ايسته يير و ميللی تشکيلا تلارينی ياراتماقدادير. بلوچلار ميللی تشکيلاتلار ياراديب و سا يره ....

    ايران آدلانان اؤلکه ده 30% ده ن آز فارس ، حوکومتی قبضه ائديب 70% ده ن چوخ غير فارس ميللت لره اؤز هژمونلو غونو تحميل ائديب . باشقا سؤزله دئسک ، بو ترور رژيمی نين ييخماق و نووه تهليکه سينده ن قورتولماق اوچون همان رژيمين الينده اسير دوشموش 70% بير پوتانسيل واردير کی ، آزاجيق حيمايت و دسته کله غلبه چاليب ، رژيمی دئويره بيله ر.
    محض بونا گؤره ده بين الخالق اجتماعييتی نين بو اؤلکه يه حربی موداخله سينه موختلف اولاراق ديققتی نی ايران آدلانان اؤلکه ده مرکز دولته قارشی اولان غير فارس ميللت لرين  آزادليق و ايستيقلا لييت موباريزه سينه جلب ائديب و اينانديريريق کی بو حاق و اينسانی موباريزه ده ن حيمايت ، تئهران ترور رژيمينی ييخماق اوچون کيفايت دير.
   ايران ترور رژيمينه ايقتيصادی تضييق لر له ياناشی ، اينسان حاقلارينين تاپدالانماسی مناسيبتينه غير فارس ميللت لرين ميللی حاقلارينی گونده مه گتيريب مودافيعه ائتمک له ، ترور رژيمی نين نووه سيلاحينا ال تاپمادان اول مغلوب ائتمک ان اويغون آلتر ناتيو دير.
  ديققتينيز اوچون ساغ اولون . 

